
Лойиҳа

Ўзбекистон Республикаси Президентининг
Фармони
Ўзбекистон Республикаси Президентининг 
2018 йил 27 июлдаги ПФ–5490-сон Фармони билан тасдиқланган Текширувларни электрон рўйхатга олиш ягона тизимида рўйхатдан ўтказиш орқали ваколатли органни хабардор этиш тартибида ўтказиладиган текширувлар рўйхатига ўзгартиришлар 
ва қўшимча киритиш тўғрисида

Сўнгги йилларда мамлакатда фавқулодда вазиятларнинг олдини олиш ва бартараф этиш ҳамда ёнғин хавфсизлигини таъминлашнинг сифат жиҳатидан янги тизимини жорий этиш, шунингдек, ушбу соҳада фаолият самардорлигини тубдан ошириш бўйича тизимли ишлар олиб борилмоқда.

Шу билан бирга, ўтказилган таҳлиллар натижаларига кўра 2019 йилнинг ўн ойи давомида хўжалик юритувчи субъектларга тегишли 949 та объектда ёнғин содир бўлган бўлиб, бу ўтган йилнинг мос даврига нисбатан 5,5 фоизга кўпроқ.

Давлат ёнғин назорати органлари томонидан 2019 йилнинг ўн ойи давомида 26 882 та тадбиркорлик субъектларига тегишли объектларда ўтказилган ёнғин-профилактика кўриклари давомида аниқланган 228 452 та қонунбузилишлар бўйича тавсиялар берилган бўлиб, уларнинг таъсирчанлиги етарли бўлмаганлиги сабабли камчиликларнинг 62 059 таси ёки 27 фоизи (2018 йилда 25 фоизи) бартараф этилмаган.

Ўзбекистон Республикаси ҳудудида ёнғин хавфсизлигини таъминлаш ишлари самардорлигини янада ошириш, ёнғинларнинг фуқаролар ҳаёти 
ва соғлиғига, юридик ва жисмоний шахсларнинг мол-мулкига ҳамда атроф табиий муҳитга етказадиган оғир оқибатларини олдини олиш мақсадида:
1. Ўзбекистон Республикаси Фавқулодда вазиятлар вазирлиги, 
Адлия вазирлиги ва Савдо-саноат палатасининг Давлат ёнғин назорати органларига хўжалик юритувчи субъектларга тегишли объектларда Текширувларни электрон рўйхатга олиш ягона тизимида рўйхатдан ўтказиш орқали ваколатли органни хабардор этиш тартибида муддатли: 
ёнғин хавфлилиги бўйича 1-гуруҳга кирадиган объектларда – бир йилда бир марта, 2-гуруҳга кирадиган объектларда – икки йилда бир марта ва 3-гуруҳга кирадига н объектларда – уч йилда бир марта ёнғин хавфсизлиги талабларига риоя қилиниши юзасидан текширувлар ўтказишга рухсат бериш тўғрисидаги таклифи маъқуллансин.

2. Ўзбекистон Республикаси Президентининг 2018 йил 27 июлдаги ПФ–5490-сон Фармони билан тасдиқланган Текширувларни электрон рўйхатга олиш ягона тизимида рўйхатдан ўтказиш орқали ваколатли органни хабардор этиш тартибида ўтказиладиган текширувлар рўйхатига иловага мувофиқ ўзгартиришлар ва қўшимча киритилсин.
3. Ўзбекистон Республикаси Президенти Администрацияси ҳузуридаги Ахборот ва оммавий коммуникациялар агентлиги, Ўзбекистон Миллий ахборот агентлиги ва Ўзбекистон Миллий телерадиокомпанияси оммавий ахборот воситаларида мазкур Фармоннинг мазмуни ва моҳияти ҳамда амалий аҳамиятини ёритишга оид мақолалар ва мавзуга оид телекўрсатувларни ташкил этсин.
4. Ўзбекистон Республикаси Фавқулодда вазиятлар вазирлиги бошқа манфаатдор вазирликлар ва идоралар билан биргаликда икки ой муддатда:

қонун ҳужжатларига ушбу Фармондан келиб чиқадиган ўзгартириш 
ва қўшимчалар тўғрисида Ўзбекистон Республикаси Вазирлар Маҳкамасига таклифлар киритсин;

ўзлари қабул қилган норматив-ҳуқуқий ҳужжатларни ушбу Фармонга мувофиқлаштирсин.

5. Ушбу Фармон 2020 йил 1 мартдан кучга киради.

6. Мазкур қарорнинг ижросини назорат қилиш Ўзбекистон Республикасининг Бош вазири А.Н. Арипов зиммасига юклансин.



Ўзбекистон Республикаси

Ш.Мирзиёев
Ўзбекистон Республикаси Президентининг

2019 йил ____ ноябрдаги ПФ–____-сон Фармонига 
илова

Ўзбекистон Республикаси Президентининг 
2018 йил 27 июлдаги ПФ–5490-сон Фармони билан тасдиқланган Текширувларни электрон рўйхатга олиш ягона тизимида рўйхатдан ўтказиш орқали ваколатли органни хабардор этиш тартибида ўтказиладиган текширувлар рўйхатига киритилаётган 
ўзгартиришлар ва қўшимча

1. 15-позиция қуйидаги таҳрирда баён этилсин:

	“
	15.
	Ўзбекистон Республикаси Президенти ҳузуридаги Тадбиркорлик субъектларининг ҳуқуқлари ва қонуний манфаатларини ҳимоя қилиш бўйича вакил билан келишилган рўйхатга мувофиқ, автомобилларга сиқилган ва суюлтирилган 
газ қуйиш билан боғлиқ фаолиятни амалга оширувчи тадбиркорлик субъектларида технологик жараён талаблари, саноат ва ёнғин хавфсизлиги қоидаларига риоя этилиши устидан бир йилда бир мартадан кўп бўлмаган назорат тадбирлари.
	Саноат хавфсизлиги 
давлат қўмитаси Ўзбекистон Республикаси Энергетика вазирлиги ҳузуридаги 
Нефть маҳсулотлари 
ва газдан фойдаланишни назорат қилиш инспекцияси
 ва Фавқулодда вазиятлар вазирлиги билан бирга
	1 кун
	”.


2. Қуйидаги мазмундаги 32-позиция билан тўлдирилсин:

	“
	32.
	Давлат ёнғин назорати органлари ваколатига кирувчи масалалар бўйича текширувлар.


	Ўзбекистон Республикаси Фавқулодда вазиятлар вазирлиги 
	10 кундан

ошмаган

ҳолда
	”.


3. Изоҳнинг учинчи хатбошидаги “19 ва 31-бандларда” сўзлари 
“19, 31 ва 32-бандларда” сўзлари билан алмаштирилсин.

